
GOUVENE CUOMO ANONSE PWOGRAM APRANN-NAJE (LEARN-TO-SWIM)
GRATIS YO K AP OUVE POU PRESKE 3,000 TIMOUN NAN
PAK ETAAETE SA A

Enskripsyon nan pwogram nan ouve epi enfomasyon sou enskripsyon yo
disponib isit la

Jodi a, Gouvéné Andrew M. Cuomo te anonse pwogram anyel gratis Aprann-Naje a
(Learn-to-Swim) pral disponib pou apepre 3,000 timoun ete sa a nan Pak Eta yo nan
tout New York. Yo ofri pwogram Aprann-Naje a, ki kounye a nan senkyém ane li, gras a
yon patenarya ant Biwo Pak, Rekreyasyon ak Prezévasyon Istorik Eta a (State Office of
Parks, Recreation and Historik Preservation); Depatman Sante Eta New York la (New
York State Department of Health); Lakwa Wouj Ameriken; National Swimming Pool
Foundation (NSPF) ak Master Pools Guild; ak Fondasyon Northeast Spa and Pool
Association nan.

“Sistem pak New York la se nimewo en epi li ofri opotinite natasyon premye klas nan lak
li yo, plaj oseyan li yo ak pisin li yo nan tout rakwen eta sa a. Pwogram Aprann-Naje a
se yon fason ekselan pou timoun yo vin abitye avék dlo epi amize yo nan soley san
danje ak yon fason ki responsab”, Gouvené Cuomo te deklare. “Mwen ankouraje tout
Nouyokeé ki gen pitit ki elijib pou yo enskri pou leson gratis ete sa a.”

Sezon 2017 la ap gen ladan plizyé santen kou patikilye ki fét pou tout laj ak tout nivo epi
ki varye soti nan leson natasyon rive nan prezantasyon sou sekirite nan dlo nan 27 lokal
atrave eta a. Bagay sa yo pral ajoute sou anséyman yo deja ofri yo nan lokal pak eta yo
nan kad pwogram kan dete yo, minisipalite yo ak 10t 6ganizasyon patne fe aranjman
pou Yyo.

Enskripsyon pou pwogram Aprann-Naje pou timoun yo ouvé pou tout moun kap patisipe
nan Pak Eta New York yo. Yo envite paran patisipan yo pou enskri alavans kom espas
yo limite e yo prevwa pou yo ranpli rapidman. Chak pwogram naje dire apepré 40 a 45
minit e patisipan yo ki enskri nan leson sa yo pral resevwa yon livre Akonplisman ak yon
twous Aprann-Naje ki gen ladan yon sakado, mayo ak boutey dlo nan fen pwogram
nan.

Pwogram nan gratis e enskripsyon alavans obligatwa. Pou plis enfomasyon sou ore yo
ak kijan pou w enskri, al sou paj Aprann-Naje a.

Men lis pak k ap patisipe yo ane sa a:


https://parks.ny.gov/events/event-results.aspx?ft=60&lct=0
https://parks.ny.gov/events/event-results.aspx?ft=60&lct=0

Rejyon Lwes New York

o Allegany State Park-Quaker Area

« Long Point State Park sou Lake Chautauqua
Finger Lakes

¢ Hamlin Beach State Park

Southern Tier

e Chenango Valley State Park
e Oquaga Creek State Park
e Taughannock Falls State Park

New York Santral

o Cayuga Lake State Park

Mohawk Valley

Delta Lake State Park
Gilbert Lake State Park
Glimmerglass State Park
Mine Kill State Park
Verona Beach State Park

North Country

o Higley Flow State Park
o Keewaydin State Park
e Sandy Island Beach State Park

Rejyon Kapital

Grafton Lakes State Park

Moreau Lake State Park (Lis Enskripsyon an Fin Ranpli)
Saratoga Spa State Park (Lis Enskripsyon an Fin Ranpli)
Taconic State Park - Copake Falls Area



Mid-Hudson Valley
e Lake Taghkanic State Park
o Lake Tiorati Beach - Harriman State Park
Vil New York
¢ Riverbank State Park
« Roberto Clemente State Park
Long Island
Heckscher State Park
Jones Beach State Park

Montauk Downs State Park
Wildwood State Park

Depi lansman pwogram nan an 2013, Pak Eta yo ogmante kantite lokal k ap patisipe yo
pou ofri pwogram Aprann-Naje gratis pandan touletwa ane ki sot pase yo. Depatman
Sante Eta a te fé kado 80,000 dola an 2015 pou ede garanti t ap gen plis lokal ki ajoute
disi 2017. National Swimming Pool Foundation ak Master Pools Guild, ak Fondasyon
Northeast Spa & Pool Association nan fé kado 15,000 dola chak ane pou konpanse
depans pou anplwaye ak pwogram nan pou pemet Pak Eta yo ofri kou natasyon gratis
yo. Lakwa Wouj Ameriken bay sovte Pak Eta yo fomasyon gratis pou yo kapab jwenn
setifikasyon Monite Sekirite nan Dlo (Water Safety Instructor, WSI). Sip0o sa a te pemeét
setifikasyon apepré 48 enstrikte Sekirite Dlo adisyonél. Anplwaye sovtaj ki aktyélman
posede setifikasyon WSI pral ede bay tou plis opotinite pou leson naje.

Pwogram Aprann-Naje a ranfose angajman Gouvéneé a pou li sevi plis jen nan Pak Eta
yo. An 2015, Gouvéne a te anonse pwogram Konekte Timoun yo avek Pak yo (Connect
Kids to Parks), ki ofri elev katriyém ane ak fanmi yo antre nan pak gratis pandan yon
jounen, epi li te kreye yon nouvo pwogram sibvansyon transpo 500,000 dola pou ede
elév lekol defavorize yo vizite pak eta yo ak sit istorik yo ki te sévi preske 30,000 elev
pandan ane eskolé sa a. Pou 2017-18, finansman pwogram sibvansyon an pral double
rive a 1 milyon dola.

“Nou kontan anpil déske ane sa a, gras a soutyen patné nou yo pa janm sispann ba nou
an, nou kapab kontinye ofri leson natasyon gratis, nan tout rakwen New York”,
Komisyone Pak Eta yo Rose Harvey, ki te akeyi timoun yo ak fanmi yo nan yon
aktivite Aprann-Naje nan Pak Eta Roberto Clemente a nan Bronx, te deklare. “Nou
fyé ofri 25 pwogram Aprann-Naje gratis, kote nou prevwa n ap montre jiska 3,000
timoun naje ete sa a.”

“Naje nan youn nan pak eta sipéb New York yo se non sélman yon rit anpil Nouyoké
pratike pandan ete a, se yon fason ekselan tou pou fe egzesis ak rete an sante”,


https://www.governor.ny.gov/news/governor-cuomo-announces-connect-kids-parks-initiative-inspire-new-generation-environmental

Komisyone Depatman Sante Eta New York la, Dokté Howard Zucker te

deklare. “Le li bay leson natasyon gratis yo, Pwogram Aprann Naje Eta New York la
bay timoun yo ak fanmi yo konpetans ak teknik yo bezwen yo pou yo jwi natasyon kom
yon aktivite fizik yo kapab fe pandan tout lavi yo san danje.”

“Depi 1914, Lakwa Wouj Ameriken montre plizyé milyon moun naje ak konnen sa pou
yo fé lé yo nan dlo nan kad angajman nou nan preparasyon. Patenarya nou an avek
Pak Eta New York yo ede kenbe fanmi nou yo an sekirite pandan y ap jwi natasyon, Ki
se yon espo rekreyatif ekselan. Nou ankouraje tout moun pou yo fé atansyon pandan yo
nan dlo, pou yo garanti tout manm fanmi yo aprann naje epi swiv kék reg senp, tankou
paregzanp naje pa de toupre chez yon sovté”, Josh Lockwood, Prezidan Direkté
Jeneral Rejyonal Lakwa Wouj Ameriken an nan Gran New York, te deklare.

“Lé nou montre yon timoun naje, nou ouve pot sou yon lavi ki gen plis sante ak ke
kontan epi nou anpeche li nwaye. Se yon kado ki sove yon lavi epi ki dire tout lavi”,
Thomas M. Lachocki, Ph.D., Prezidan Direkté Jeneral NSPF, fondaté Kanpay Step
Into Swim nan, te deklare.

Biwo Pak, Rekreyasyon ak Prezevasyon Istorik la nan Eta New York sipévize plis pase
250 pak, sit istorik, santye rekreyatif, teren golf, ranp lansman bato ak plis bagay toujou,
ki resevwa vizit 69 milyon moun chak ane. Pou plis enfomasyon sou nenpot nan zon
rekreyatif sa yo, rele 518-474-0456 oswa ale sou www.parks.ny.gov, konekte avek nou
sou Facebook, oswa swiv nou sou Instagram ak Twitter.

